
GOUVÈNÈ CUOMO RAPLE TOUT NOUYÒKÈ KE DAT LIMIT POU ENSKRI POU 

ELEKSYON PREZIDANSYÈL LA SE 14 OKTÒB 
 

Nouvo chanjman nan sèvis Eta Nouyòk pou enskripsyon sou entènèt pou al vote 
vin pi fasil 

 
Depi lansman li, sistèm sou entènèt DMV-a trete plis pase 467,000 aplikasyon 

enskripsyon pou al vote, epi 182,500 moun k’ap vote pou premye fwa  

Jodi-a, Gouvènè Andrew M. Cuomo raple nouyòkè ke yo dwe enskri pou al vote disi 14 
oktòb pou yo ka al depoze bilten yo nan eleksyon prezidansyèl k’ap vini la-a jou madi 8 
novanm lan. Nouyòkè ki vle enskri pou vote, oswa chanje enfòmasyon enskripsyon yo, 
kapa fè sa fasilman nan sèvis sou entènèt Eta-a sou sit entènèt New York State 
Department of Motor Vehicles (DMV).  
 
“Pòtay sou entènèt pou moun k’ap vote Eta Nouyòk yo ede louvri baryè demokrasi 
paske li fè enskripsyon vin pi fasil epi garanti ou ka egzèse dwa vòt ou jou eleksyon an”, 
Gouvènè Cuomo te deklare. “Mwen ankouraje tout moun ki elijib pou vote epi ki 
bezwen enskri, oswa korije enfòmasyon yo, pou ale sou nouvo sit entènèt sa-a ki 
amelyore epi ki pi efikas pou yo ka fè tande vwa yo.”  
 
Anvan, Nouyòkè yo te bezwen anrejistre pou jwenn yon kont MyDMV pou yo te ka vote 
sou entènèt. Gras a nouvo aspè sit entènèt la, aplikan yo ka senpleman ale sou paj 
enskripsyon moun k’ap vote yo sou sit entènèt DMV-a. Sa ap pran w sèlman kèlke minit 
pou w ranpli aplikasyon an e ou pa bezwen kreye yon kont MyDMV ankò pou w 
patisipe. Kliyan yo dwe antre enfòmasyon ki sou lisans Eta Nouyòk, pèmi yo oubyen 
pyès idantite ki pa lisans, dat yo fèt, zip kòd yo, kat dènye chif nimewo sekirite sosyal yo 
epi adrès imèl yo. Enfòmasyon ke moun lan mete an ap valide pou garanti sekirite epi 
ke li korèk. 
 
Depi Gouvènè Cuomo lanse sistèm sou entènèt otomatik MyDMV-an an 2012, DMV 
trete plis pase 467,000 aplikasyon enskripsyon pou moun k’ap vote, yo te gen ladan yo 
plis pase 182,500 moun k’ap vote pou premye fwa. 
 
Komisyonè egzekitif adjwen DMV Terri Egan te deklare: “Li pi rapid e pi fasil pou 
enskri pou vote sou entènèt kounyea sou sit DMV-a paske DMV pa mande pou aplikan 
yo gen yon kont MyDMV ankò. Li fasil; tout sa ki gen pou fè se al sou sit entènèt nou an 
apatide òdinatè, tablèt, oubyen telefòn entelijan anvan dat limit 14 oktòb lan pou w ka 
egzèse dwa pou w vote nan eleksyon prezidansyèl novanm lan.” 

DMV pa apwouve ni rejete aplikasyon pou enskripsyon. Lè aplikasyon yo fin ranpli, 
DMV voye aplikasyon moun k’ap vote yo bay County Board of Elections pou revizyon 
ak suivi. Lè aplikasyon yo fin trete, leta ap avize aplikan yo si yo anrejistre pou vote 
oswa si yo dwe bay enfòmasyon anplis pou fini aplikasyon an. Anplis, nouyòkè yo ka 
sèvi ak sit entènèt New York State Board of Elections lan pou tcheke si yo enskri. 
 
Pou anrejistre pou vote, yon Nouyòkè dwe: 

 Se yon sitwayen pey Etazini. 

 Gen laj 18 an nan dat 31 desanm ane ou soumèt fòm lan (remake: ou dwe gen 
laj 18 an nan dat eleksyon jeneral, primè oswa lòt eleksyon nan sa ou vle vote a). 

 Viv nan adrès yo rete an depi omwen 30 jou anvan eleksyon. 

 Pa nan prizon oubyen an pwobasyon pou yon akizasyon kriminèl. 

 Pa gen enkonpetans mantal dapre yon jijman tribinal. 

 Pa reklame dwa vote yon lòt kote.  
Ou ka jwenn yon lis kesyon yo poze pi souvan sou koze enskri pou vote sou sit 
entènèt DMV. 

